
GOUVÈNÈ CUOMO ANONSE $500,000 DISPONIB POU OGMANTE ENSKRIPSYON 

KOLÈJ PAMI ETIDYAN KI GEN REVNI FÈB YO  
 
 
Gouvènè Andrew M. Cuomo jodia te anonse jiska $500,000 nan sibvansyon eta pou 
ogmante aksè kolèj pou diplome elèv segondè ane 2016 yo. Sibvansyon Kolèj Eta New 
York pral akòde  jiska $5,000 a lekòl segondè ki kalifye ansanm avèk òganizasyon 
kominotè yo ki ankouraje aktivite ki vize nan ogmante pousantaj elèv ki gen revni fèb 
nan klas 12yèm ane lekòl segondè Eta New York ki aplike pou kolèj, ranpli Aplikasyon 
gratis pou Èd Federal pou Etidyan, epi finalman enskri nan yon kolèj.    
 
“Ogmante aksè a edikasyon siperyè esansyèl pou ranfòse ekonomi eta sa a," Gouvènè 
Cuomo te deklare. "Finansman sa a pral ede plis etidyan revni fèb ki a risk pou gen 
aksè a edikasyon kolèj epi debloke posibilite ki vini avèk li."  
 
Lekòl segondè ki kalifye yo se sila yo ki genyen 50 pousan oswa plis etidyan ki kalifye 
pou patisipe nan pwogram manje gratis oswea a pri redwi.  Óganizasyon a bi non likratif 
yo kap sèvi elèv ki gen revni fèb yo ki kalifye nan lekòl segondè sa yo elijib tou pou 
aplike pou opòtinite sibvansyon sa a.  
 
Sibvansyon Aksyon Kolèj la jere pa Kòporasyon Sèvis Edikasyon Siperyè Eta New York 
e li finanse grasa yon sibvansyon Aksè Kolèj $6.5 milyon ki te afekte a Eta pa 
Depatman Edikasyon Etazini nan 2014 pou sipòte aksè a sèvis ak aktivite.   
 
Prezidan pa Entèrim Kòporasyon Sèvis Edikasyon Siperyè Eta New York Elsa Magee 
te deklare, “Fon Sibvansyon federal College Access Challenge ki te akòde a Eta New 
York te pèmèt nou enspire epi ede plizyè milye etidyan ki te kapab otreman gen difikilte 
nan pouswiv edikasyon kolèj yo. Nan ane final CACG, nou kontan pou nou ofri 
sibvansyon sa yo pou ede elèv yo navige twa eleman enpòtan ki obligatwa pou fè rèv 
kolèj yo vini yon reyalite.” 
 
Aplikan pou Sibvansyon College Action yo dwe dakò pou yo patisipe nan twa inisyativ 
aksè kolèj nan tout eta: 

• Semèn Aplikasyon Kolèj, 26-30 Óktòb 2015 
• Atelye Travay Pratik achèvman FAFSA kanpay sansibilizasyon èd finansye 

Etidyan Eta New York, Janvye  – Mas, 2016 
• Jou Enskripsyon Kolèj Me 2016 

 
Pou jwenn plis enfòmasyon, ale sou www.hesc.ny.gov/collegeaction.  
 
Enfòmasyon sou Kòporasyon Sèvis Edikasyon Siperyè Eta New York  
Kòporasyonn Sèvis Edikasyon Siperyè Eta New York se ajans èd finansye etidyan Eta 
kap ede moun peye pou kolèj ak yon lidè nasyonal nan bay sibvansyon ki baze sou 
bezwen ak lajan prim bousdetid pou elèv ki pral nan kolèj yo.   Sou baz fondamantal 
Kòporasyon an gen pwogram tankou Pwogram Asistans Ekolaj, plizyè sibvansyon 
federal bousdetid aksè kolèj ak yon pwogram Epay Kolèj ki gen siksè.   Kòporasyon an 
mete kolèj disponib pou plizyè milye Nouyòkè chak ane e grasa oryantasyon li bay 
etidyan, fanmi ak konseye yo.   Nan 2013-14,  Kòporasyon an te ede plis pase 388,000 
etidyan reyalize rèv kolèj yo nan bay plis pase $984 milyon nan sibvansyon, bousdetid 
ak benefis padon prè, enkli $935.5 milyon ki te akòde grasa pwogram Asistans Ekolaj.  

